
7, నవంబర్ 2026, శనివారం భారత్ సమాచార్

షమీ రిటైర్మెంట్‌పై భావోద్వేగానికి గురైన మోర్నె మోర్కెల్..

భార‌త్ స‌మాచార్, స్పోర్ట్స్ : టీమిండియా స్టా ర్ పేసర్

మహ్మద్ షమీ టెస్టు క్రికెట్‌కు వీడ్కోలు పలకడంతో

అభిమానులు, మాజీ క్రికెటర్లు  స్పందిస్తున్నారు. నవంబర్ 6న

సోషల్ మీడియా వేదికగా తన నిర్ణయాన్ని ప్రకటించిన

షమీ.. దాదాపు 13 ఏళ్ల టెస్టు ప్రయాణానికి ముగింపు

పలికాడు. ఈ నేపథ్యంలో భారత జట్టు  బౌలింగ్ కోచ్
మోర్నె మోర్కెల్ అతడిపై ప్రశంసలు కురిపించారు. షమీతో

కలిసి పనిచేసిన అనుభవాలను గుర్తు చేసుకుంటూ, అతడు

జట్టు కు అందించిన సహకారం ఎంతో విలువైనదని

పేర్కొన్నారు. టెస్టులకు షమీ వీడ్కోలు పలకడం బాధ

కలిగించిందని మోర్కెల్ అన్నారు.

భారత జట్టు  బౌలింగ్ కోచ్‌గా బాధ్యతలు చేపట్టి న

తొలినాళ్లలో షమీ పరిచయం కావడం తన అదృష్టమని

మోర్కెల్ తెలిపారు. అద్భు తమైన బౌలింగ్ నైపుణ్యాలతో

పాటు, జట్టు లో అందరితో కలిసిపోయే మంచి వ్యక్తి త్వం
షమీ సొంతమని ప్రశంసించారు. భారత జట్టు

వాతావరణం, భాషను అర్థం చేసుకోవడంలో షమీ తనకు

ఎంతో సహాయం చేశాడని వెల్లడించారు. డ్రెస్సింగ్

రూమ్‌లో అతడి సహకారం ఎప్పటికీ గుర్తుం టుందని

చెప్పారు. షమీ ఇంకా దేశవాళీ క్రికెట్‌లో బౌలింగ్
చేస్తుండటం సంతోషంగా ఉందని మోర్కెల్ పేర్కొన్నారు.

2013లో వెస్టిం డీస్‌తో జరిగిన మ్యాచ్ ద్వారా టెస్టుల్లో

అరంగేట్రం చేసిన షమీ.. తన కెరీర్‌లో మొత్తం 64 టెస్టులు

ఆడాడు. ఈ క్రమంలో 229 వికెట్లు  పడగొట్టి  భారత పేస్

దళంలో కీలక బౌలర్‌గా గుర్తిం పు పొందాడు. ఆరు

సందర్భాల్లో ఐదు వికెట్ల ఘనత సాధించాడు. విదేశీ గడ్డపై

కూడా తన బౌలింగ్‌తో ప్రత్యర్థి  జట్లను ఇబ్బం ది పెట్టాడు.

2023 ప్రపంచ టెస్టు ఛాంపియన్‌షిప్ ఫైనల్‌ అతడి చివరి

టెస్టు మ్యాచ్‌గా నిలిచింది.

అయితే టెస్టు క్రికెట్‌కు మాత్రమే షమీ వీడ్కోలు పలికాడు.

వన్డే లు, టీ20లతో పాటు ఐపీఎల్, దేశవాళీ క్రికెట్‌లో
కొనసాగాలని భావిస్తున్నాడు. గాయాలు, ఫిట్‌నెస్ సమస్యల

కారణంగా కొంతకాలంగా భారత టెస్టు జట్టు కు దూరంగా

ఉన్న అతడు.. తిరిగి జట్టు లోకి రావడానికి ప్రయత్నించాడు.

చివరకు సుదీర్ఘ ఫార్మాట్ నుంచి తప్పుకోవాలని

నిర్ణయించుకున్నాడు. షమీ సేవలను గుర్తు చేసుకుంటూ

మోర్కెల్ చేసిన వ్యాఖ్యలు ఇప్పుడు క్రికెట్ అభిమానుల

దృష్టిని ఆకర్షిస్తున్నాయి.

